
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
পণ্ডিত শিবানন্দ ইংরাজী জানিতেন না। তিনি স্বামিজীর
ইংরাজী গ্রন্থগুলির বঙ্গানুবাদ পাঠ করিয়া বিশেষ ভাব গ্রহণ
করিতেন এবং তাহাতেই তিনি মােহিত হইয়াছিলেন। তিনি
নানা শাস্ত্র ও বিষয় আলােচনা করিয়া স্বামিজীর মত সমর্থন
করিতেন।
“আমি আকাশে পাতিয়া কান,
শুনেছি শুনেছি তােমারি গান,
আমি তােমারে সঁপেছি প্রাণ ওগাে বিদেশিনী।”
( রবীন্দ্রনাথ )
এইরূপে স্বামিজীর প্রতি তাঁহার অন্তরে অন্তরে শ্রদ্ধাভক্তি
দিন দিন বাড়িতে লাগিল।
পণ্ডিতজী প্রেমিক-ভক্ত। তাঁহার মন যেন বলিতে লাগিল,
“প্রতিজ্ঞা করিয়াছি অবিমুক্ত ক্ষেত্রের বাহিরে যাইব না;
স্বামিজী কলিকাতায় থাকেন, তিনি কি একবার কাশীধামে
আসিবেন না।”
“আমি তারে চোখের দেখা
দেখে আসি,
আমি ত অবলা নারী
পারি যাইতে,
সে কি কভু একবার
পারে না আসিতে ?

